
Եվրասիական զարգացման բանկի միջոցներից «Հայաստանի Հանրապետության ֆինանսների նախարարության աշխատակազմի ղեկավար կազմի կարողությունների զարգացում. ուսուցողական սեմինարի անցկացում» տեխնիկական աջակցության տրամադրման մասին» պայմանագրին կից լրացուցիչ թիվ 1 համաձայնագրի նախագծի ստորագրման նպատակահարմարության վերաբերյալ

Եվրասիական զարգացման բանկի միջոցներից «Հայաստանի Հանրապետության ֆինանսների նախարարության աշխատակազմի ղեկավար կազմի կարողությունների զարգացում. ուսուցողական սեմինարի անցկացում» տեխնիկական աջակցության տրամադրման մասին» պայմանագրին կից լրացուցիչ թիվ 1 համաձայնագրի նախագծով (այսուհետ՝ Նախագիծ) նախատեսվում է իրականացնել ֆինանսների նախարարության աշխատակիցների կարողությունների զարգացման համալիր ծրագրի (այսուհետ՝ Ծրագիր) բովանդակային, ֆինանսական և կազմակերպչական դրույթների վերանայու, ինչը անհրաժեշտությունը պայմանավորված է Ծրագրի իրականացման ժամանակացույցի արդիականացմամբ և ֆինանսավորման մեխանիզմների հստակեցմամբ։
Ծրագրի շրջանակներում նախատեսված ինտենսիվ ուսուցման միջոցառումները, որոնք ներառում են կարիքների գնահատում, սիմուլյացիոն վարժություններ, անհատական քոուչ-սեսիաներ և աշխատակիցների հոգեբանական պրոֆիլների կազմում, վերահաստատվում և համապատասխանեցվում են իրականացման նոր օրացուցային պլանին։ Մասնավորապես, սահմանվել են Ծրագրի առանձին փուլերի կատարման նոր ժամկետներ՝ նպատակ ունենալով ապահովել նախատեսված միջոցառումների լիարժեք իրականացումը մինչև 2026 թվականի սեպտեմբերի 30-ը։
Նախագծով համապատասխանաբար փոփոխության է ենթարկվել նաև ֆինանսավորման տրամադրման կարգը։ Ի տարբերություն նախկինում գործող պայմանների, երբ առաջին տրանշը նախատեսված էր որպես կանխավճարի տրամադրում, սույն Նախագծով սահմանվում է, որ բյուջեի թե՛ 20% և թե՛ 80% համամասնությամբ տրանշներն իրականացվելու են հետվճարման սկզբունքով։
Ֆինանսավորման այս մոդելը նպատակ ունի բարձրացնել հատկացվող միջոցների օգտագործման հաշվետվողականությունը և թափանցիկությունը։
Միաժամանակ, Նախագծով պարզեցվում է վարչարարությունը, ինչը հնարավորին է դարձնում փաստաթղթաշրջանառությունը (բացառությամբ բնօրինակների) իրականացնել էլեկտրոնային փոստի միջոցով։ 
Հաշվի առնելով վերոգրյալը՝ ՀՀ ֆինանսների նախարարությունը նպատակահարմար է համարում Նախագծի ստորագրումը:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
[bookmark: _GoBack]Նախագծի ստորագրման նպատակահարմարությունը բխում է ՀՀ կառավարության 2021-2026թթ. ծրագրի Հավելվածի 6.3 6-րդ ենթակետի (Արմատապես վերանայվելու է պետական ծառայողների կրթության, ուսուցման ու վերապատրաստման գործող համակարգը, ներդրվելու են տեխնոլոգիական առաջադեմ լուծումներով ուսուցման հնարավորություններ, վերանայվելու է կարողությունների ու գիտելիքի զարգացման քաղաքականությունը՝ մարդկային կապիտալի զարգացման, պետական հատվածում տաղանդների ներգրավման ու պահպանման նպատակով) և 6.8 կետի 11-րդ ենթակետի (Կառավարությունը շարունակելու է խորացնել համագործակցությունը Հայաստանի զարգացման բոլոր գործընկերների (դոնորների), այդ թվում՝ Արժույթի միջազգային հիմնադրամի, Համաշխարհային բանկի, Ասիական զարգացման բանկի, Վերակառուցման և զարգացման եվրոպական բանկի, Եվրոպական ներդրումային բանկի և Եվրասիական զարգացման բանկի հետ՝ հիմք ընդունելով համատեղ մշակված և հաստատված համագործակցության ծրագրերը:) կատարման անհրաժեշտությունից:  




